
思親歌

作者：朱元璋　明朝

本作品收錄於《列朝詩集/乾上》

苑中高樹枝葉雲，上有慈烏乳雛勤。

雛翎少乾呼教飛，騰翔啞啞朝與昏。

有時力及隨飛去，有時不及枝內存。

呼來呼去翎羽硬，萬里長風兩翼振。

父母雙飛緊相隨，雛知返哺天性真。

吾思昔日微庶民，苦哉憔悴堂上親。

歔欷歔欷夢寐心不泯，人而不如鳥乎將何伸。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

